
ANNOTATSIYA
Ushbu ilmiy maqola polisemiya hodisasi o‘zlashtirilishiga oid tadqiqotlar obzoriga
bag‘ishlangan. Mazkur maqolada bolalar til o‘zlashtirishida polisemiya va omonimiyaga oid
tadqiqotlar sharhi keltirilgan. Bolalar yangi so‘zlarni o‘zlashtirishda shakl va ma’no o‘rtasidagi
bog‘lanishni qanday qabul qilishi haqida ma’lumotlar berilgan. Shuningdek, maqolada polisemiya
o‘zlashtirishning ta’limiy ahamiyati, til o‘rganishda kognitiv yondashuvning muhimligi, ko‘p
ma’noli so‘zlarni o‘rganishning bosqichlari tadqiqotlar asosida yoritilgan. Xulosa qilib aytganda,
magqolada polisemiya o‘zlashtirilishining psixolingvistik-kognitiv yondashuvlariga asoslangan
nazariy-tadqiqiy ishlarning tahlili berilgan.
Kalit so‘zlar: polisemiya, til o‘zlashtirish, aqliy leksikon, omonlilik, shakl ustuvorligi,
metafora, kognitiv psixologiya, idrok, xotira, nutq.

Mamirova Khayriniso Komiljon qizi-
Doctoral candidate at the Alisher Navoi Tashkent State University
of Uzbek Language and Literature

ACQUISITION OF POLYSEMOUS WORDS IN CHILDREN'S SPEECH:
COGNITIVE AND PSYCHOLINGUISTIC APPROACHES

ABSTRACT
This scientific article presents a review of research on the acquisition of polysemy. The
article provides an overview of studies on polysemy and homonymy in children's language
acquisition. It offers insights into how children perceive the relationship between form and meaning
when learning new words. Additionally, the article highlights the educational significance of
mastering polysemy, the importance of cognitive approaches in language learning, and the stages of
acquiring polysemous words based on research findings. In conclusion, the article analyzes
theoretical and empirical works grounded in psycholinguistic-cognitive approaches to polysemy
acquisition.
Keywords: polysemy, language acquisition, mental lexicon, homonymy, form priority,
metaphor, cognitive psychology, perception, memory, speech.

Mamuposa Xaiipnauco KoMmuikon ku3u-
JlokTopaHT 6a30BOM JOKTOPAHTYpHl TalIKeHTCKOTO TOCYJApCTBEHHOTO YHUBEPCUTETA
y30€KCKOT0 s3bIKa U JIUTepaTypsl uMeHu Anuiiepa HaBou

OCBOEHUE MHOT'O3HAYHBIX CJIOB B PEUM JETEW: KOTHUTUBHBIN 1
MNCUXOJUHIBUCTUUYECKUN MOAXOAbI
AHHOTANIUA
JlaHHash HayyHas cCTaThsl IOCBAIIEHAa 0030py HCCIEIOBAaHUN, KacaroIlUXCs YCBOCHUS
SBJICHHUS TOJMCeMUU. B craThe mpeacTaBieH 0030p HCCIENOBAHUI MOJMCEMUU U OMOHUMHH B
nporecce OBJaJeHHs A3bIKOM AeThbMHU. [IpuBonuTcs MHGOpMAaLUsS O TOM, KaK JE€TH BOCIIPUHUMAIOT
CBSI3b MEXIy (opMON M 3HAYEHMEM NpU YCBOCHHU HOBBIX cJioB. Takke B CTaThe€ Ha OCHOBE
UCCIIeIOBAaHUM oOcBelaeTcss oOpa3zoBaTeNbHas 3HAYMMOCTh YCBOCHMS MOJMCEMUH, Ba)XKHOCTb
KOTHUTHUBHOIO IOAX0Ja B U3YYECHUHU SA3BIKA, 3TAIllbl OCBOCHMSI MHOI'O3HAYHBIX CJIOB. B 3akimroueHue
MOXKHO CKa3aTb, YTO B CTaTbe IPEJCTABIEH aHaIM3 TEOPETUKO-UCCIEIOBATEIbCKIX pPadoT,
OCHOBAaHHBIX HA IICUXOJIUHIBUCTUYECKO-KOTHUTUBHBIX IMOAX0JaX K YCBOCHUIO IIOJIMCEMUH.
KiroueBble cjioBa: 1OIMCEMUS, YCBOCHME SI3bIKA, MEHTAJIbHBIM JIEKCUKOH, OMOHUMMUS,
npuoputeT GopMmel, MeTadopa, KOTHUTUBHAS TICUXOJIOTHS, BOCIIPUATHE, TaMATh, PEUb.

KIRISH VA DOLZARBLIGI

Ma’lumki, bolalar so‘zlarni bir qator aqliy va ijodiy fikrlashdan foydalangan holda tezda
o‘rganadilar. Psixolingvistika sohasida kamroq e’tibor berilgan jihatlardan biri bolalarning til
o‘zlashtirilishida tabiiy tilning aksariyatini tashkil etuvchi ko‘p ma’noli so‘zlarning o°zlashtirilish
masalasi edi. Bolalar obyektiv borligni lingvistik bilimlar orqali jarayonda o‘zlashtirar ekan, ko‘p
holatda butunlay yangi so‘zni emas, balki ma’lum so‘z uchun yangi ma’noni o‘rganadilar.

Odatda, bolalar aqliy leksikonida lug‘at boyish jarayoni — bolalar ongida minglab yangi
so‘zlarning ma’nosini qabul qila olish jarayoni sifatida tavsiflanadi. Ammo bu tavsiflar ko‘p
jihatdan to‘g‘ri emas. Shunday bo‘lishiga qaramasdan, bunday qarashlar ko‘p olimlarning tadqiqot
xulosalarida uchraydi. Xususan, tabiiy tildagi so‘zlarning aksariyati ko‘p ma’noli va turli xil
ma’nolarni ifodalagani sababli odatiy holda bolalar ilgari o‘zlashtirilgan so‘zlar uchun qo‘shimcha
ma’nolarni o‘rganishlari kerak bo‘ladi. Shunga qaramay, ilmiy tadqgiqotlarda bolalarning ma’lum
o‘zlashtirgan so‘z shakliga asosiy ma’nosidan tashqari yangi ma’no yuklash qoidasi, darajasi,
holati; yangi o‘zlashtiliayotgan ma’no bilan bog‘liq miya, ong, xotira, kognitiv jarayonlariga
qanday ta’sir qilishi mumkinligi yoki yangi so‘z ma’nosini o‘rganish bolalarni ushbu so‘zning eski
ma’nosi haqidagi tasavvurlarini yangilashga undashi mumkinligi kam o‘rganilgan.

METODLAR VA O‘RGANILISH DARAJASI

Professor M.Mirtojiyevning “O‘zbek tilida polisemiya” (1975) kitobida til o‘zlashtiruvchilar
uchun so‘z boyligining eng cho‘qqiga chiggan nuqtasi deb 4 yosh belgilangan va bu yoshda bola 2
ming so‘zni nutqida mustaqil ishlatib, 6 ming so‘zni faxmlay olishi haqidagi fikrlar bor. Ammo bu
ragamlar qaysi tadqiqotga tayanilganligi haqida asos berilmagan. Yuqoridagi kitobda
polisemiyaning inson nutqiy qulayligi va xotirasi uchun muhimligiga e’tibor qaratilib, agarda tabiiy
tilda polisemiya hodisasi mavjud bo‘lmaganda 4 yoshli bola uchun o‘z hayotiy ehtiyotjlarini
ifodalovchi so‘zlar soni 10 ming, faxmlashi zarur bo‘lganlari esa 20 mingdan ortiq bo‘lishi kerakligi
hagida ma’lumot berilgan va tilshunos olim O.Yesperenning “Til polisemantik so‘zlardan holi
qilinganda edi, “Lingvistik do‘zax”ga aylangan bo‘lardi”, degan fikrlari keltirilgan [Mirtojiyev M.
1984,5].

Bolalar yangi so‘zlarni o‘zlashtirish uchun xususiylikdan umumiylikni yuzaga keltiruvchi
muammolarni hal qilishi kerakligi haqidagi g‘oya til rivojlanishi bo‘yicha o‘n yillab olib borilgan
tadqiqotlarga asos bo‘ldi. Bunday tadqiqotlar natijasi bolalarning yangi so‘z ma’nolari tuzilishi
haqidagi farazlari cheklanishi kerak, degan xulosaga olib keld. [Markman, 1990, 45]. Ko‘plab
tadqiqotlarda polisemiyaning o‘zlashtirilishi jarayonida shakl ustuvormi yoki material, degan savol
o‘rtada bo‘lgan. O‘tkazilgan tajribalarning aksariyatida shakl ustuvorligi tasdiglangan. Masalan,
polisemiya o‘zlashtirilishiga oid ilk tadqiqot ishlarida [Landau, Smith, & Jones, 1988; Smith, Jones,

& Landau, 1996] bolalar qattiq jism uchun yangi sanoq otini o‘rganishda shakl ustuvorligini
namoyon etadilar va otning hajmi, materiali yoki rangidan qat’i nazar, o‘xshash shaklga ega bo‘lgan
boshqga jismlarga ham taalluqli bo‘lishini kutadilar, degan xulosa berilgan

Kognitiv psixoligiya bilan shug‘ullanuvchi olimlar Yoshida va Stmithning “Known and
Novel Noun Extensions: Attention at Two Levels of Abstraction” (Ma’lum va mavhum otlar
kengaytmalari: Abstraksiyaning ikki darajasiga diqqat) tadqiqotida so‘z ma’nolarining
o‘zlashtirilishida shaklga tayanilgan mantiqiy bilish usullari bolalarga yangi so‘z ma’nolarining
kengayishi haqida aqliy, dastlabki taxminlarni beradi. Bu taxminlar bolalar ulg‘aygani sari
qo‘shimcha dalillarni to‘plashi va so‘zlarning kattalarnikiga o‘xshash ma’nolarini shakllantirish
jarayonida takomillashtiriladi [ Yoshida & Smith. 2003, 46].

Polisemiya o‘zlashtirilishiga oid dissertatsiyalrning deyarli barchasida tadqiqotning bir
qismida, albatta, polisemiya va omonimiya hodisalarining tabiiy tildagi nazariy asoslari va
dissertatsiya mohiyatidan kelib chiqib, psixologik, neyrolingvistik, kognitiv jihatlariga alohida
to‘xtalib o‘tilgan. Jumladan, David Alexander Mc Kercherning Stanford universitetida PhD darajasi
uchun himoya qilingan “The Polysemy of with in first Language acquisition” nomli tadqgiqotida
ko‘p ma’nolilik va omonimiya shunchaki intuitiv anglashiniladigan hodisa emas, balki maxsus
etimalogik, tillararo tajribalar o‘tkazilib maxsus modellar yaratilishi zarur bo‘lgan leksik qatlam
ekanligini ta’kidlaydi [Aleksadr D. 2001, 23]. Til o‘zlashtilishida ko‘p ma’nolilik hodisasini tavsif
qilishda deyarli barcha tadqgiqotlarda omonimlik hodisasining o‘zlashtirilishi bilan o‘zaro
taqqoslanadi. Tilshunos olim Srinivasan va Rabagliatining “How concepts and conventions
structure the lexicon: Cross-linguistic evidence from polysemy. Lingua” maqolasida omonim til
o‘zlashtirishda eng ko‘p qiyinchilik tug‘diruvchi va tabiiy tilda kam uchraydigan hodisa sifatida
qaraladi. Polisemiya esa tabiiy tilda eng keng tarqalgan (monosemantik so‘zdan ham ko‘p) va
noaniqlikka ega bo‘lgan shakl sifatida ta’riflanadi. Tadgiqotchilar polisemiyaga nisbatan materialni
ham, materialdan yasalgan predmetni ham ifodalovchi birlik sifatida qaraydi. E’tiborli tomoni
shundaki, o‘zaro ma’no bog‘ligligiga ega bo‘lmagan ma’nolarni ifodalovchi omonimlardan farqli
o‘laroq, polisemik ma’nolar o‘zaro bog‘liqdir, bu esa bolalarning polisemik so‘zning bir ma’nosini
bilishi, ularning boshqa polisemik ma’nolarni o‘zlashtirishiga to‘sqinlik qilish o‘rniga, aksincha
yordam berishi mumkinligini ko‘rsatadi. Masalan, “oyoq” so‘zining joylashish o‘rniga ko‘ra
ma’nosini o‘rgangan bola, keyinchalik oyoq so‘zining ko‘chma ma’nodagi juftliklarini “aqliy
taxminlar” va shakl o‘xshashligi asosida o‘zlashtirib boradi. Ushbu misollardan ko‘rinib turibdiki,
polisemiya bolalarga kategoriyalarni yangicha talqin qilish imkonini berib, ularning asosiy tuzilishi
ko‘p ma’nolilikning qamrovi haqidagi tasavvurlarini shakllantirishi mumkin.

Psixolingvistik tadqiqot natijalari shuni ko‘rsatadiki, ko‘p ma’noli so‘zlarning turli
ma’nolari omonimlar kabi bir-biriga raqobat qilmasligi va to‘sqinlik gilmasligi mumkin. Bundan
tashqari, ko‘p ma’noli so‘zlarning ma’nolari o‘zaro bog‘liq bo‘lgani uchun, ko‘p ma’noli so‘zning
bir ma’nosini tushunish bolalarga shu so‘zning qo‘shimcha ma’nolarini o‘rganishda foydali bo‘lishi
mumkin [Rabagliati & Srinivasan, nashrda; Srinivasan & Rabagliati, 2015]. Srinivasanning
digqqatga sazovor tadqiqot xulosalaridan yana birida, bolalar ko‘p ma’noli so‘zlarning yangi
ma’nolarini nafaqat tushunishga qodir, balki ularning turli xil ma’nolarda ishlatilishini 0‘z-o0‘zidan
oldindan ham payqay olishlari mumkinligini aytadi [Srinivasan va boshqalar, 2017]. Ayni shu
tadqiqotda berilgan misolga ko‘ra, maktabgacha yoshdagi bolalar yangi qurol bilan yangi modda
ustida harakatni bajarayotgan agentni kuzatishdi va bu harakatni ifodalovchi yangi fe’lni
o‘rganishdi: “Qarang, u buni dakslamoqda (o‘ylab topilgan so‘z)”. Keyin bolalarga yangi
qurolning va yangi moddaning tasviri ko‘rsatilib, ulardan ikkinchi so‘zning ma’nosini ko‘rsatish
so‘raldi: “Menga lum (o ‘ylab topilgan so ‘z) ni ko ‘rsating.” Qiziq tomoni shundaki, bolalar odatda
qurolni emas, balki moddani tanladilar. Bu esa ular qurolning “daks” deb atalishini o‘z-o‘zidan
taxmin qilganliklarini va shu sababli yangi, ikkinchi so‘z (“lum”) bu qurolni belgilashdan
to‘silganligini ko‘rsatadi. Shunday qilib, bolalar harakatni ifodalovchi yangi so‘z ingliz tilidagi ko‘p
ma’nolilik qonuniyatiga mos kelishini kutishgan, ammo bolalar odatda moddani ko‘proq tanlashgan
ya’ni bir so‘z ham harakatni, ham shu harakatni bajarish uchun ishlatiladigan qurolni anglatishi
(masalan, “bolg‘a” / “bolg‘alamoq”, “kurak™ / “kuraklash” va hokazo) kabi. Bu tadqiqot natjasi

shuni ko‘rsatadiki, yosh bolalar ko‘p ma’noli so‘zning bitta ma’nosini o‘rganganlaridan so‘ng, ular
mavjud qonuniyatlarga asoslanib, o‘sha so‘zning boshqa ma’nolarini ham oldindan payqay oladilar.
Bu xulosa bolalarning o‘z nutqlarida ko‘p ma’nolilik qonuniyatlarini umumlashtirishlari haqidagi
boshga ma’lumotlar bilan ham mos keladi: masalan, Clark (1982) va Bowerman (1983) larning til
o‘zlashtirilishiga oid ishlarida uchratish mumkin.

NATIJALAR VA MUHOKAMA

Ko‘p ma’noli so‘zlarning qo‘shimcha ma’nolarini oldindan ko‘ra bilish qobiliyati ikkinchi
til o‘zlashtiruvchilarga o‘quv lug‘ati tuzish uchun muhim vosita bo‘lishi mumkin, chunki ko‘p
ma’nolilikning oldindan taxmin qilinadigan belgilari tillar ichida va ular o‘rtasida keng tarqalgan.
Polisemiya o‘zlashtirilishiga oid eng so‘nggi nashr qilingan (International Journal of Education and
Humanities) tadqiqotlardan biri xitoylik tilshunos olimlar: Xiang Huang va Yana Guo “The
Acquisition of Polysemous Words in Maritime English from a Cognitive Perspective” (Mertime
ingliz tilidagi ko‘p ma’noli so‘zlarni kognitiv nuqtayi nazardan o‘zlashtirish) maqolasida an’anaviy
lug‘at o‘qitish usuli ko‘pincha ko‘p ma’noli so‘zlardagi turli ma’nolar o‘rtasidagi kognitiv
aloqalarni e’tibordan chetda qoldirishi, bu esa til o‘zlashtiruvchilarga murakkab ma’no tarmoqlarini
tushunishini qiyinlashtirishi haqida fikr yuritiladi. Polisemiya o‘zlashtirilishining ta’limiy jihatiga
psixolingvistik tomondan emas, kognitiv yondashuvga ko‘ra tahlil qilib, ingliz tilidagi ko‘p ma’noli
so‘zlarni o‘zlashtirish jarayonini kognitiv nuqtayi nazardan o‘rganish lug‘at o‘qitish samaradorligini
va talabalarning til bilimi darajasini oshirish uchun muhim ekanligini ta’kidlaydi. Shuning uchun
ingliz tilidagi ko‘p ma’noli so‘zlarni o‘zlashtirishda ta’lim oluvchilar ko‘p ma’noli so‘zlarning
ma’nosi o‘zaro alohida “orol” emas, balki bir-biri bilan bog‘langan “kontinental shelf” (bir xil
shakldagi so‘z sememalarining bog‘liqligi nazarda tutilyabdi) ekanligini tushunishlari kerakligi,
o‘zlashtiruvchilar tajriba va bilimlarni doimiy to‘plash orqali prototip ma’nosiga asoslangan va turli
ma’nolar tayanch nuqtalar bo‘lgan ma’no tarmog‘i tizimini bosqichma-bosqich shakllantirishlari
lozimligi hamda bu jarayon o‘quvchilarga ko‘p ma’noli so‘zlarning ma’nolarini nisbatan to‘liq
o‘zlashtirishga yordam berishi, ularning kognitiv, til qo‘llash qobiliyatlarini rivojlantirishga ham
xizmat qilishi haqida tahliliy qarashlari berilgan. Tadqiqotchilar polisemiyaning metoforik
ko‘rinishlariga urg‘u berib, bunday ko‘chma ma’noli so‘zlarning o‘quvchilar tafakkuridan joy olish
bosgqichlarini bir nechta kognitiv mexanizmlarga ajratadi:

- idrok etish;

- tushunish;

- eslab qolish;

- nutqda qo‘llash.

Bunda o‘quvchilar idrok etish - tushunish - xotira - qo‘llashning bir necha bosqichlaridan
o‘tishlari kerak Idrok etish bosqichida o‘quvchilar ko‘p ma’noli so‘zlarning turli qo‘llanilish
misollari va ularning kontekstlari bilan tanishishlari kerak. Tushunish bosqichida o‘quvchilar ko‘p
ma’noli so‘zlarning turli ma’nolari o‘rtasidagi ichki bog‘lanishlar va rivojlanish qonuniyatlarini
anglash uchun metafora va metonimiya kabi kognitiv mexanizmlarga tayanishlari lozim. Ko‘p
ma’noli so‘zlarning ma’no tuzilishi va rivojlanish tarixini ochib berish uchun turli kontekstlardagi
qo‘llanish farqlarini chuqur tahlil qilish va taqqoslash zarur. Eslab qolish va qo‘llash bosqichida
o‘quvchilar o‘rgangan ko‘p ma’noli so‘zlar haqidagi bilimlarini o‘z til tizimiga singdirishlari va
muloqotda faol qo‘llay olishlari kerak [Xiang Huang & Yana Guo, 2024, 182-185]. Bu
o‘quvchilardan ko‘p ma’noli so‘zlarning turli ma’nolarini va ularning qo‘llanish misollarini puxta
o‘zlashtirishni, turli kontekstlarda fikr va tuyg‘ularni ifodalash uchun tegishli ma’noni aniq tanlay
olish va qo‘llay bilishni talab etadi. Yuqorida tahlili berilgan tadqiqot xulosasida “ko‘p ma’noli
so‘zlarni o‘zlashtirish oddiy yodlash jarayoni emas, balki bu kognitiv mexanizmlar, kontekstni
tushunish va tilni qo‘llash qobiliyati kabi ko‘plab omillarni o‘z ichiga olgan murakkab jarayondir”,
- deydi tilshunoslar Xiang Huang va Yana Guo.

XULOSA

Ko‘p ma’noli so‘zlar til o‘zlashtirish jarayonida muhim o‘rin tutadi, chunki ular bolalarning
leksik tizimini boyitish va fikrlash qobiliyatlarini rivojlantirishda asosiy vosita hisoblanadi. Ushbu
magqolada bolalar polisemik so‘zlarni o‘rganish jarayonida bir nechta kognitiv mexanizmlar va

abstraksiyalarni ishlatishi, shuningdek, bu jarayon tilni o‘rganishda muhim o‘rin tutganligi
ko‘rsatilgan. Polisemiya o‘zlashtirilishi faqatgina so‘zlarning birinchi ma’nosini bilishdan iborat
emas, balki bu jarayon bolalarda yangi ma’no shakllanishini va uning turli kontekstlarda
qo‘llanilishi uchun asos yaratadi. Tadqiqotlar shuni ko‘rsatadiki, polisemiya va omonimlikni
o‘rganish bolalar uchun tilda aniqlik va qat’iylik yaratishda yordam beradi. Polisemiya so‘zlarining
ma’nolari o‘zaro bog‘langan bo‘lib, ular bir-birini to‘ldiradi, bu esa bolalarga so‘zning keng
qamrovli ma’nolarini o‘rganishda yordam beradi. Buning natijasida bolalar yangi so‘zlar va
ma’nolarni o‘zlashtirishda yanada samarali va intuitiv tarzda harakat qilishlari mumkin.

Ko‘p ma’noli so‘zlarni o‘rganish jarayoni nafaqat yodlashni, balki kognitiv tahlil, kontekstni
tushunish va so‘zlarning ma’nolarini turli vaziyatlarda moslashtirish qobiliyatini rivojlantirishni o‘z
ichiga oladi. Bolalar so‘zlarning turli ma’nolarini tushunish orqali tilni samarali va aniq qo‘llashni
o‘rganadilar. Ushbu jarayon, shuningdek, o‘quvchilarning tilni bilish darajasini oshirish va kognitiv
qobiliyatlarni rivojlantirish uchun muhim ahamiyatga ega.

TAKLIFLAR:

. Ko‘p ma’noli so‘zlar bo‘yicha maxsus o‘quv materiallari yaratish: O‘quvchilarga polisemiya
so‘zlarining har bir ma’nosini o‘rganish va kontekstga qarab to‘g‘ri tanlashni o‘rgatish uchun
maxsus materiallar va mashgqlar ishlab chiqilishi zarur.

. Kognitiv qobiliyatlarni rivojlantirishga qaratilgan metodlar: Polisemiya o‘rganishda kognitiv
jarayonlarning rolini tan olish, o‘quvchilarning tilni nafaqat yodlab olish, balki uni amalda qo‘llash
qobiliyatini rivojlantirishga xizmat qiladi. Shuning uchun, bolalar uchun til o‘rganish jarayonida
mantiqiy fikrlash va so‘zlarning turli ma’nolarini tushunishga yordam beradigan metodikalar ishlab
chiqilishi zarur.

Tadqiqotlar va amaliyotlarni yanada Kkengaytirish: Polisemiya o‘zlashtirilishiga oid kognitiv
nuqtayi nazardan yanada chuqurroq tadqiqotlar olib borish, bu sohadagi nazariy va amaliy
bilimlarni boyitishga yordam beradi.

